
香港文匯報訊（記者 鄭治祖）立法會財務委員會在反對派瘋狂拉

布下，撥款申請項目出現「大塞車」，行政長官林鄭月娥昨日就此分

別與建制派及反對派議員會面。財委會主席陳健波在會後引述，特區

政府決定將目前的100項撥款項目按類別歸納為3類，並縮減至70

多項涉及緊急、民生項目，希望財委會能更有效率地處理。不過，他

坦言，財委會在今屆會期約餘68小時的會議時間，要處理70多個項

目有困難，故不排除會在必要時剪布，並建議在轄下小組委員會完成

審議並通過的項目，提交財委會時毋須辯論就直接表決。

撥款項目「大縮水」
再拉布財會適時剪

陳健波和財委會工務小組委員會主席
盧偉國、人事編制小組委員會主席

葉劉淑儀昨晨與林鄭月娥會面。陳健波
在會後指，政府決定將100個撥款項
目，分別歸類「迫切性」、「民生」、
「其他」3類項目，並將100項縮減為70
多項，其中20項為人事編制，其餘為工
務工程項目，包括醫院重建、公路擴
建、落馬洲河套區前期基建工程等。

先處理建醫院房屋發展項目
針對其中5項較具爭議性，包括整體

工程撥款、沙中線、港珠澳大橋、錦田
基礎設施及落馬洲河套前期地基工程，
估計每個項目須審議10個小時。
政府在考慮過往經驗及經過協商後，
決定先行處理其中的港珠澳大橋及落馬
洲河套前期地基工程撥款項目，沙中線
撥款項目則會延遲提交。

陳健波解釋，整體工程撥款已安排在
今日（23日）的財委會上討論，而港珠
澳大橋及河套區前期工程均有時間性，
故需要盡快處理。
至於餘下的項目，陳健波指，當局並
非「抽起」不提，而是先行處理一些急
切的項目，包括涉及320億元的5項重建
或新建醫院、80億元房屋發展，和多間
學校需要重建和新建的項目。
他表示，稍後會與新當選議員及其他
反對派議員，討論如何編排議程，希望
大家急市民所急，「高抬貴手。」倘未
能達成共識，他惟有「揸緊嚟做」，運
用財委會主席的權力，嚴格執行會議的
進度，更不排除在適當時間「剪布」。

民生項目410億 340億屬迫切
就政府希望財委會考慮加開會議的同

時，研究是否有其他方法加快審議進

度，陳健波建議，所有在財委會轄下小
組委員會完成審議並通過的項目，在提
交到財委會後，不需要再辯論就直接表
決。
工務小組委員會主席盧偉國則表示，

小組去年通過了1,300億元的工務工程，
財委會卻只通過了其中的580億元，大
部分的會議時間都是在「追落後」，情
況並不理想，而在小組尚未通過的1,100
億元撥款，410億元屬民生項目，如醫
院、地區設施、學校，迫切的項目則達
340億元，包括公路擴建、河套基建等，
故稍後會詢問議員是否加開會。
人事編制小組委員會主席葉劉淑儀表

示，稍後會接觸反對派及新加入的議
員，希望游說他們不要不斷要求抽起撥
款項目，尤其是有關項目已分別經過相
關事務委員會、工務或人事編制小組的
討論。

其後，「民主派會議」召集人莫乃
光，與民主黨主席胡志偉、公民黨黨魁
楊岳橋及「議會陣線」的毛孟靜與林鄭
月娥會面，雙方原則上就以「先易後
難」的方式處理撥款項目達成共識。
反對派承諾會盡快討論和審批包括醫

院、學校、骨灰龕等撥款項目，但如沙
中線追加撥款等項目因涉及很大的爭
議，仍有需要詳細討論。

經小組委會審議擬直接表決
就陳健波表示，倘審議進度持續緩

慢，不排除會運用主席權力「剪布」，
又建議經財委會轄下小組委員會審議並
通過的項目，在提交財委會時不經辯
論、直接表決。
莫乃光稱，建制派應先和他們溝通，

而非「由上壓下」，又稱林鄭月娥在會
上未有提及「直接表決」的問題。

香港文匯報訊（記者 鄭治祖）正所謂「臨時演
員都係演員」，你有冇專業操守㗎你！立法會前日
起審議1,131億元臨時撥款的決議案，讓特區政府
在財政預算案通過前，維持公共服務，惟當時反對
派的陳志全、朱凱廸等不斷發言，圖令特區政府
「斷水斷糧」，以按他們意思修改財政預算案。不
過，講就兇狠，立法會昨晨9時復會時，陳志全、
朱凱廸等均未有現身，結果臨時撥款神速地在兩分
鐘內通過。
立法會昨晨9時復會，繼續審議臨時撥款決議

案。當時，議事廳內不足10名議員，民建聯就佔
了7人，而反對派議員僅得1人在座。立法會主席
梁君彥在詢問是否有議員要求發言後，即邀財經事
務及庫務局局長劉怡翔總結發言。
劉怡翔僅以40秒感謝各議員提出的意見，並表示

各政策局會於下月16日至20日舉行的財務委員會特
別會議上，就其政策範疇作出闡述。其後，在沒有議
員作出特別要求下，決議案不記名舉手通過。
由梁君彥步入議事廳到表決完畢，整個流程僅1

分46秒。據了解，當時陳志全正在步行前往會
議廳，但見臨時撥款已獲通過，就沒有進入。

網民譏「遲到因理虧」
反對派之前講到咁兇狠，但「大龍鳳」僅維持了
一日，不少網民都留言恥笑。「HC Charles
Huen」說：「大勢已去無作為，有心遲到因理
虧。」「Siu Man Kwok Vicki Chan」也說：
「（反對派議員）咁就𢭃十萬人工，幾輕鬆。」
「Patrick Cheng」質疑︰「其實佢地（哋）返唔
到份工，選黎（嚟）仲（做）乜唧（啫）？」
「Cat-fi Chan」形容：「關鍵一席=關鍵缺席。」
反對派支持者也大失所望。「Jeremy Lui」怒
轟︰「又係講就兇狠，做就碌×，前一刻『必死的
覺悟』，下一秒『訓（瞓）覺不了』，辭職咪可以
訓（瞓）飽佢lo（囉）！」「Jim Chan」揶揄︰
「唔投『泛民』就係益建制，好似係。」
根據今年財政預算案的時間表，《2018年撥款

條例草案》將於5月實施。為確保政府在4月1日
新財政年度開始時，不會因缺乏資源而停止教育、
社會福利、醫療衛生、保安等公共服務，立法會須
通過該筆臨時撥款，相當於《2018年撥款條例草
案》總額的25%。

陳志全朱凱廸甩底
臨時撥款火速通過

立法會前日宣
誓順順利利咁完
成，但反對派網
媒《852郵報》噚
日就有個「開心
大發現」，話民建聯鄭泳舜「漏讀誓
詞」喎。開頭真係嚇一跳，然後得啖
笑，立法會誓言明明有3款，人哋揀咗
A餐唔揀C餐就話人錯？唔好玩啦。
《852郵報》噚日出文，話本身係基

督徒嘅鄭泳舜作「非宗教宣誓」，但就
冇跟《宣誓及聲明條例》第五（1）條
規定，以「本人，謹以至誠，據實聲明
及確認」開始喎。佢哋喺 facebook個
post仲話︰「鄭泳舜宣誓內容都唔係
『準確、完整』。」唔少網民隨即就附
和話要DQ鄭泳舜。
咁事實係點呢？根據立法會嘅文件，

立法會誓言有3款，兩款係宗教式立法
會誓言，分別以「我，___，謹此宣
誓」同「本人，___，謹對全能天主/全
能上帝宣誓」開頭；一款係就咁誓言，
亦即係《852郵報》講嘅「本人，___，
謹以至誠，據實聲明及確認」。鄭泳舜
讀嘅正正就係第一款宗教式立法會誓
言。查都唔查吓就話人唔準確、唔完
整，真係想笑死人咩？

■香港文匯報記者 甘瑜

鴿黨（民主黨）黨
慶因為收咗特首林鄭
月娥3萬蚊捐款而俾

同路人鬧到反艇，雪中送炭嘅人就唔覺
眼，雪上加霜嘅豬隊友就有一個。Plan
C袁（袁海文）冇得選後大家又開始唔
記得佢，但佢喺黨慶問題上就衝咗出
嚟，話啲人「乜都有得嬲」，形容佢哋
係「烏蠅」喎。點知網民一句就技術擊
倒佢︰「烏蠅通常係『嬲』屎，係咪即
係話民主黨係屎呀？」
Plan C 袁前日喺 facebook 出文話︰
「燒基本法道具又要嬲，特首捐3萬蚊
又要嬲，乜都有得嬲。Well，突然想
起：有一種生物，叫『蒼蠅/烏蠅』。乜
都嬲。」
俾人鬧仲寸寸貢，大家戰鬥力即刻提
升。「Chan Jason」就話：「311補選
過冇耐，民主黨整單咁既（嘅）野
（嘢）比（畀）選民嘆，下次補選等輸

到×直，真心興（慶）幸冇含×投
票！」「Kwun Man Kong」也道：
「換咗班年輕人當家，以為會有新氣
象，點知今次唔食屎，直接變咗督
屎。」
「Morris Leung」更質疑Plan C袁自

比鴿黨為屎，然後引經據典話︰「物必
自腐，而後蟲生；人必自侮，而後人侮
之。」
Plan C 袁當下仲未死心，繼續同
「Morris Leung」過招︰「你咁支持區
諾軒，我唔相信你會覺得佢腐爛lol（大
笑）。」「Morris Leung」︰「尤其係
佢退出咗民主黨……」
Plan C 袁 呢 下真係駁唔到嘴，

「Rublev Andrei」乘勢恥笑︰「即刻冇
聲出lol（大笑）。」「Anthony Choi」
亦話︰「聽到文哥塊面俾人打到啪啪聲
lol（大笑）。」「Ken Tung」加把口︰
「扔西瓜尋海文。」

Cheap禎諷袁海文「白蟻」
一向唔妥傳統反對派嘅「港獨」分子
當然唔放過打落水狗嘅機會。「青症雙
邪」中的Cheap禎（游蕙禎）就截咗
Plan C袁個帖，用標註嚟揶揄曾經同領
展高層會（面）嘅Plan C袁：「同領展
高層飲有汽果汁又要嬲」、「入中聯辦
談個心又要嬲」、「有一種生物叫白
蟻」等等。
「Fanwa Kaoka」就喺留言度揶揄：

「佢覺得自己黨係烏蠅嘅食物定烏蠅嘅
產卵地？」「Bullet Wong」也恥笑道
「烏蠅好似會嬲屎」，並標註「咁樣曲
線話自己」。
「Alan Fok」就話：「有一種生物叫

白鴿，天生白鴿眼！」
Cheap禎在回應留言時曲道：「大家

唔好鬧佢啦，人地（哋）已經好大壓
力，俾（畀）d（啲）空間同時間佢同佢

個黨。」
「Hoi Ming Wong」就回帶：「十幾
年前，劉千石提出大和解，俾司徒華大
罵是叛徒，猶大。選舉又被封殺，咁邊
個俾（畀）空間劉千石呀？」
「獨派」沙田區議員陳國強個助理邱
文勁喺轉發Cheap禎個帖時就話：「第
一次見有議員公開鬧選民做蒼蠅。」

■香港文匯報記者 甘瑜

鬧網民「烏蠅乜都嬲」「Plan C袁」認鴿黨係屎？

■郭卓堅前日朝早喺facebook出文爆民主
黨大鑊，話自己作為該黨永久黨員，但
「因為貧窮」，連續5年冇被邀請參加黨
慶。 郭卓堅fb截圖

過去幾日政圈熱議
鴿黨（民主黨），大
家都係講緊佢哋請咗

咩人，但原來冇請咩人仲精彩。「長洲
覆核王」郭卓堅前日朝早就喺facebook
出文爆鴿黨大鑊，話自己作為該黨永久
黨員，但「因為貧窮」，連續5年冇被
邀請參加黨慶，「這個黨只記得參選時
會叫我投民主黨後（候）選人一票。」
曾任鴿黨地區發展主任嘅呂永基都加入
玩踢爆，話自己當年仲喺鴿黨做義工，
開到聲想參加黨慶，都要畀入場費，慶
祝會仲連飯都冇得食！
覆核王篇文第一句就話「民主黨憎人

貧窮」，仲話社民連、公民黨、「青年
新政」等黨慶都有請佢。有人就問係咪
一時唔小心漏咗咋？覆核王霸氣反問︰
「可以連漏5年以上嗎？」佢仲嬲到

話︰「今天連政府官員都被邀請，我才
爆大鑊，從此以後我是一位無黨派人
士，我做甚（什）么（麼）與民主黨無
關。」

網民紛批鴿黨涼薄
好多人都加入踩鴿黨嘅涼薄。「Mor-

ris Leung」問︰「你有無三萬蚊畀人唱
首歌呀？」「百彈齋主」批評︰「一個
黨連自己嘅黨員，仲要係一個有知名度
嘅黨員，竟然連邀請都無……」
「Louis Arsenal」就話︰「而（𠵱 ）
家睇清楚呢班偽君子都為時未晚。」
「Kwun Man Kong」建議︰「脫黨有
運行，睇區議員（區諾軒）就知啦！郭
生不防（妨）考慮吓。」
已退黨保平安嘅呂永基就留言出文加

入踢爆。佢話，自己2009年喺鴿黨主席

胡志偉度做義工都有咁嘅感受，「還記
起，胡志偉在獲授MH（榮譽勳章）的
慶祝晚會，邀請我們幾個義工出席，以
為可以有餐慰勞飯，但怎知開席前，胡
志偉叫職員叫我們幾位義工起身，到台
側的椅子坐，讓位給街坊。最後，我們
幾位義工做足一晚打雜，飯都冇得落
肚，最後連一聲多謝都無同我們幾位義
工講一聲。」
呂永基再數到2003年，話當時佢哋

幾個最貼身嘅義工開聲想出席黨慶，但
胡志偉要佢哋幾個半失業嘅義工每人畀
350蚊入場費，最終大家都心淡，「所
以我深深感受到郭卓堅的心情，一種不
被黨尊重及只被黨利用的不悅感覺。」
搞次黨慶有咁多風波，鴿黨都算犀利
嘞。

■香港文匯報記者 甘瑜

郭卓堅「5年冇份」黨慶 義工要畀入場費

香港文匯報訊（記者 鄭治祖）立法會政
府帳目委員會昨日舉行閉門會議討論海事處
採購船隻工作，及非政府機構一筆過撥款兩
個問題，預計可在一兩周內發表報告。委員
會副主席梁繼昌稱，帳委會報告的用字不算
嚴厲，但不排除會在記者會上批評運輸及房
屋局長陳帆早前缺席聆訊一事。

審計署去年發表報告，揭發社會福利署向
社福機構推行的整筆撥款津助制度出現很多
問題。梁繼昌在閉門會議後稱，帳委會發現
有部分社福機構長期虧損，但同時有部分社
福機構出現長期盈餘的情況，其中一個極端
例子，是有機構累積盈餘高達30多億元，
令人懷疑是否部分工作做得不足，或在程序

上出錯。

倡社福薪津與公僕看齊
他續稱，政府一直根據社福機構的人數與
薪津點給予資助，但帳委會發現有部分機構
職員的薪津點過低，故委員會建議應與公務
員的薪級點看齊。委員會又發現有部分社福
機構的賬目混亂，又沒有出席會議的通知，
欠缺會議記錄，利益申報制度亦有不足等，
社署本身亦未有做好監督及對機構提供協

助。

買船慢靠維修致成本增
在海事處採購船隻方面，梁繼昌稱，在早

前的公開聆訊中，委員會發現海事處在採購
船隻的進度十分緩慢，處方當時回應指須等
候新招標制度的檢討工作完成後，才能展開
採購，令採購船隻工作停止，只能依賴維修
來延長船隻的壽命，但此舉並不理想，在令
成本上升的同時，很多執法部門都需要以

「快速」執行職務，或堵截犯罪行為，必須
有良好的船隻設備協助。
帳委會亦關注到驗船主任人手不足，令部

門要「翻聘」退休驗船主任，但這不能長久
行之，委員會希望政府採取措施，包括提升
增薪點等吸引人才。委員會亦不滿負責有關
項目的運房局出現不少問題，包括機場空管
系統、民航處大花筒等等，但身為局長的陳
帆多次缺席聆訊，故不排除在記者會上點名
批評陳帆。

帳委會報告料兩周內出爐

■陳健波在
與林鄭月娥
會面後會見
記者。
香港文匯報

記者
鄭治祖攝

■《852郵報》發帖話鄭泳舜「漏讀誓
詞」。 《852郵報》fb截圖

■鄭泳舜的誓詞版
本。

■袁海文喺黨慶問題上衝咗出嚟，話啲
人「乜都有得嬲」，形容佢哋係「烏
蠅」喎。 袁海文fb截圖


